
Nalog  supervizora  kojim  se
dodjeljuje  vršenje
verifikacije  potraživanja  po
osnovu stare devizne štednje
u Brčko Distriktu BiH
Sukladno ovlaštenjima koja su mi data stavcima 8, 10, 11, 13,
37, 43 Konačne arbitražne odluke za Brčko od 5.3.1999. god.
koju je donio Arbitražni tribunal za spor oko međuentitetske
granice u oblasti Brčko; 

Naglašavajući  da  je  pravo  na  imovinu  i  zaštitu  iste  od
najvećeg značaja za Brčko Distrikt i njegove građane;

Imajući  u  vidu  da  se  proces  verifikacije  potraživanja  po
osnovu stare devizne štednje provodi u cijeloj državi i da je
u najboljem interesu građana Brčko Distrikta, te da ne bi
trebalo da postoje nikakve prepreke u ovom procesu;

Odlučna  da  zaštitim  i  javnu  i  privatnu  imovinu  i  podržim
vladavinu zakona na kojoj počiva Brčko Distrikt;

Izražavajući žaljenje zbog togašto Skupština Brčko Distrikta,
na  svojoj  sjednici  održanoj  1.8.2005.  god.  nije  odobrila
sredstva  za  obavljanje  verifikacije  potraživanja  po  osnovu
stare  devizne  štednje,  kao  ni  potpisivanje  ugovora  sa
agencijom  koja  treba  da  obavi  pomenute  aktivnosti;

Izražavajući žaljenje i zbog toga što još uvijek nije poznato
kada će biti održana naredna sjednica Skupštine;

Konstatirajući da postoji opća saglasnost da je Agencija za
posredničke, informatičke i finansijske usluge A.D. Banja Luka
(APIF)  najadekvatnija  da  obavlja  ove  usluge,  obzirom  da

posjeduje relevantne baze podataka i ured u Brčkom;

Ovim nalažem:

da  verifikaciju  potraživanja  po  osnovu  stare  devizne1.
štednje  u  Brčko  Distriktu  Bosne  i  Hercegovine  vrši
Agencija  za  posredničke,  informatičke  i  finansijske
usluge A.D. Banja Luka.
da je Vlada Brčko Distrikta ovlaštena da, bez odobrenja2.
Skupštine, potpiše ugovor sa Agencijom za posredničke,
informatičke i finansijske usluge A.D.Banja Luka, pod
uslovom da cijena obavljanja verifikacije nije veća nego
u Republici Srpskoj i Federaciji.
Ovaj nalog supervizora stupa na snagu odmah i biti će3.
bez  odlaganja  objavljen  u  “Službenom  glasniku  Brčko
Distrikta BiH”. Vlada je dužna poduzeti sve neophodne
radnje u cilju implementiranja ovog naloga.

supervizor za Brčko Distrikt
zamjenik visokog predstavnika


